
Abstrak

Kesusasteraan Tamil membuktikan kearifan pengetahuan masyarakat Tamil dalam pelbagai
bidang termasuk bidang sains pertanian. Peribahasa Tamil merupakan satu daripada komponen
penting dalam kesusasteraan Tamil. Peribahasa Tamil pula lahir daripada pengalaman,
pemerhatian yang teliti, pandangan yang mendalam terhadap segala kejadian yang berlaku di
persekitaran kehidupan seharian masyarakat Tamil. Sehubungan dengan itu, kajian ini bertujuan
meneroka kearifan dan pengetahuan sains pertanian masyarakat Tamil yang terkandung dalam
peribahasa Tamil dengan memberikan tumpuan kepada unsur rumpai melalui kacamata sains
pertanian. Kajian ini juga menggunakan teori hermeneutik dan kaedah analisis dokumen untuk
memahami makna peribahasa dan mengetahui kandungan sains pertanian disebalik peribahasa
Tamil yang dikaji. Dengan itu, dapatan menunjukkan sebilangan peribahasa Tamil yang dicipta
oleh masyarakat Tamil mempunyai unsur sains pertanian di sebalik penciptaan tersebut.
Peribahasa Tamil yang menggunakan imej rumpai menyimpulkan fakta-fakta yang kaya dengan
maklumat sains pertanian. Peribahasa sebegini hanya dapat muncul daripada pemikiran dan
pengalaman masyarakat Tamil yang giat bertani, serta hasil penaakulan masyarakat Tamil
terhadap alam sekeliling. Peribahasa Tamil yang diwarisi sejak turun temurun sebagai satu
panduan dan ajaran ini harus sentiasa dipelihara untuk kegunaan golongan muda.

Kata Kunci: Peribahasa Tamil, Rumpai, Sains Pertanian, Masyarakat Tamil

Abstract

Tamil literature proves the knowledge of Tamil society in various fields including the field of
agricultural science. Tamil proverbs are one of the important components of Tamil literature.
The Tamil Proverbs were born from experience, careful observation and insight into the events
occurring in Tamil people’s daily living environment. In this regard, the study aims to explore
the wisdom and knowledge of Tamil culture embedded in the Tamil proverbs by focusing on the
image of weeds through agricultural science glasses. This study also uses hermeneutical theory
and document analysis methods to understand the meaning of the proverb and to know the
contents of agricultural science behind the Tamil proverbs studied. Hence, the findings show that
some Tamil proverbs created by Tamil people have the element of agricultural science behind its
creation. Tamil proverbs using weeds draw on facts that are rich in agricultural science
information. Such proverbs can only arise from the minds and experiences of the Tamil
community who cultivated lands, together with results of the Tamil community's reasoning
towards the environment. The Tamil proverbs are passed down through generations as a guide
and this teaching should be preserved for the benefit of young people.

Pengenalan

Pertanian dinamakan sebagai agrikultur yang berasal dari perkataan Inggeris ‘agriculture’.
Perkataan ‘agriculture’ berasal daripada bahasa Latin. "Ager" bermaksud padang dan cultura
bermaksud "penanaman" atau “berkembang" (Rajaraman, 2014)*. Pertanian bukan sahaja suatu
kegiatan penanaman malah pertanian adalah sains (Rajaraman, 2014)* dan pendidikan berkaitan
pertanian pula dikenali sebagai sains pertanian (International Labour Organization, 1999).

Sehubungan dengan itu, perkataan Veélanmai ‘@GeU6ITT600T60ILD’ (pertanian) pula merupakan

perkataan yang wujud dalam kesusasteraan Tamil. Perkataan Velapmai ‘@66 TeooT6m L0 dapat
ditemui dalam karya tertua Tamil Tolkappiyam. Hal ini membuktikan bahawa masyarakat Tamil
juga bergiat dalam bidang pertanian ini sejak beribu-ribu tahun dahulu (Rajaraman, 2014)*. Hal
ini juga menunjukkan pengetahuan masyarakat Tamil dalam bidang sains pertanian terserlah
dalam kesusasteraan Tamil. Panneerselvam (2013)° dan Ajeeba (2013)* juga berpendapat sama
dengan mengatakan bahawa kesusasteraan Tamil kaya dengan pelbagai maklumat tentang bidang
sains pertanian. Salah satu aspek yang penting dalam bidang pertanian adalah kawalan rumpai.
Masyarakat Tamil juga sedar tentang ancaman-ancaman rumpai yang sering dialami oleh

tanaman. Perkara ini dapat dilihat di dalam peribahasa-peribahasa Tamil. Sehubungan dengan
itu, kajian ini adalah untuk mengenal pasti peribahasa Tamil yang mengandungi unsur rumpai
mengupaskan kearifan pengetahuan sains pertanian masyarakat Tamil disebalik peribahasa-
peribahasa tersebut.

Peribahasa Tamil

Peribahasa dikenali sebagai bentuk ayat atau kelompok kata yang mempunyai susunan yang
tetap dan mengandungi pengertian tertentu, manakala nilai merujuk kepada darjah, kualiti, mutu
dan taraf serta sifat ketinggian dari segi pemikiran, agama, kemasyarakatan dan sebagainya
(Kamus Dewan, 2007)°. Peribahasa Tamil dinamakan sebagai Palamoli (up@lomg) Istilah

Palamoli (uplomf) muncul daripada gabungan dua perkataan iaitu ‘Palam (pw)’ yang
bermaksud ‘lama atau matang’ dan ‘Moli (Gloml)) yang membawa makna ‘bahasa’. Jadi
perkataan palamoli (ipGlomy) diertikan sebagai ‘bahasa yang lama’ atau ‘bahasa yang matang’

(Sauntharapaandian, 1998)°. Peribahasa Tamil lahir daripada pengalaman, pemerhatian yang
teliti, pengamatan dan pandangan yang mendalam terhadap segala kejadian yang berlaku di
persekitaran kehidupan seharian masyarakat Tamil. Walaupun sastera lisan ini lahir semasa
perbualan harian, tradisi ini pasti tercetus daripada maklumat yang dirakamkan dalam pemikiran
masyarakat. Masyarakat tradisional Tamil amat peka terhadap alam, maka ini terserlah dalam
peribahasa Tamil sebagai lambang-lambang alam dalam peribahasa untuk memberi makna yang
tepat dan padat (Meiyappan, 1996)’.

Metodologi Kajian

Penyelidik menggunakan kaedah yang bersifat kualitatif. Kaedah pengumpulan data dalam
kajian ini melibatkan kajian kepustakaan. Data-data yang dikumpul dianalisis dengan kaedah
analisis dokumen. Kaedah analisis dokumen adalah satu bentuk kajian kualitatif di mana data-
data ditafsirkan oleh pengkaji untuk memberikan suara dan makna di sekitar tajuk yang berkaitan
(Bowen, 2009)°. Kajian ini juga memilih teori hermeneutik objektif untuk memahami makna
peribahasa-peribahasa yang dikaji. Hal ini adalah kerana, peribahasa merupakan sastera lisan
yang lama untuk memahaminya dengan tidak terlepas dari sejarah lahirnya teks, tata bahasa dan
konteksnya adalah sangat penting diketahui.

Analisis Dan Perbincangan

Sebanyak empat (4) peribahasa Tamil yang berkisar tentang rumpai dipilih dari kamus
peribahasa Tamil yang berbunyi, Tamil Palamolikal yang ditulis oleh K.V. Jagannathan.

Peribahasa yang dipilih dianalisis dari perspektif sains pertanian dan dibincangkan dalam artikel
ini. Peribahasa Tamil, transkripsi dan maksud peribahasa tersebut adalah seperti dalam Jadual 1.

Jadual 1

Peribahasa Tamil Yang Mengandungi Elemen Rumpai Yang Membincangkan Aspek Sains
Pertanian

Peribahasa Tamil Transliterasi Makna dari segi
penggunaan perkataannya

SeTenl psnemulSa S Kalaiyai mulaiyiléyé killu Cabut rumpai pada awal
Berrerp pertumbuhannya
EFMTE HED6IHGID Katiraik ka/aintum ka/aiyaip | rumpai itu harus dibuang
semeTenwll A(BHEG pizuriku walaupun terpaksa

membuang padi
Sm6T LINHBISITL LUy BITe Kalai pitunkap payir kal payir | tanaman yang tidak dicabut

Ly rumpai mengurangkan hasil
tanaman
Cameny Glemws 0&sH&SW | Korai kutiyaik ketukkum rumpai (Cyperus rotundus)

akan merosakkan
‘keluarga’(pendapatan
keluarga)

Rumpai (weed) adalah tumbuhan yang bersaing dengan tanaman produktif dan
menganggu pertumbuhannya. Rumpai juga dikategorikan sebagai tumbuhan yang tidak diingini,
yang menimbulkan kesan negatif terhadap hasil tanaman (Javald, 2010)°. Rumpai mempunyai
banyak sifat yang tidak diingini oleh pengeluar tanaman kerana rumpai berupaya untuk
mengurangkan hasil tanaman melalui persaingan dengan tanaman untuk sumber seperti cahaya
matahari, air, nutrien, dan ruang (Page, Tollenaar, Lee, Lukens & Swanton, 2010)*°. Rumpai
juga melindungi serangga perosak dan menjadi perumah untuk beberapa patogen tumbuhan.
Beberapa spesies rumpai boleh mengurangkan kualiti tanaman yang dituai. Page, E. R., et al.,
(2010)*° memberi amaran dengan mengatakan bahawa menghapuskan rumpai adalah kegiatan
utama yang perlu dilakukan untuk menyelamatkan hasil tanaman. Amaran yang hampir sama
dapat ditemui dalam peribahasa Tamil yang berbunyi ‘Kalaiyai mulaiyileyé killu (&snemsnw
wneruiIGa@uw &lererp) . Peribahasa Tamil ini menyentuh tentang ancaman rumpai terhadap

tanaman. Walaupun secara tersirat peribahasa Tamil ini memberi nasihat untuk menyelesaikan
masalah pada awal permulaan sesuatu masalah, secara tersurat pula peribahasa ini
menegaskankan bahawa rumpai itu harus dibuang pada awal pertumbuhannya. Peribahasa Tamil
ini menyamakan rumpai dengan masalah. Hal ini kerana, rumpai dilihat sebagai masalah ataupun
ancaman kepada sektor pertanian. Selain peribahasa Tamil ini, ada juga peribahasa Tamil yang

menyatakan perkara yang hampir sama tentang ancaman rumpai. Peribahasa Tamil tersebut
berbunyi ‘Katiraik ka/aintum ka/aiyaip pitunku (&glkmrs senerpsw Essrenwl LbEie) .
Peribahasa ini pula menegaskan bahawa rumpai itu harus dibuang walaupun terpaksa membuang
padi. Semasa menganalisis kedua-dua peribahasa ini dari sudut pandangan sains pertanian
didapati bahawa kawalan rumpai pada awal pertumbuhannya adalah penting. Hal ini kerana pada
awal pertumbuhan rumpai persaingan dengan tanaman adalah kurang dan rumpai masih lembut
dan lebih mudah dibunuh (Sindel & Coleman, 2010)*".

“Early weed detection and on-going control is vital to effective
land management on a small farm. It is essential to eradicate new
weeds before they become troublesome”

Sindel, B., & Coleman, M. (2010)*" juga percaya bahawa lebih lama rumpai dibenarkan
tumbuh, lebih besar kesan pengurangan hasil tanaman. Rumpai yang semakin besar
menjadikannya lebih kuat dan semakin sukar untuk dikawal. Oleh itu, biasanya lebih mudah dan
lebih menjimatkan untuk mengawal rumpai sebelum kemunculan, atau pada awal peringkat
pertumbuhan. Permulaan kawalan rumpai selepas rumpai menjadi kuat adalah punca kegagalan
besar di sektor pertanian (Page et al., 2012)!!. Menurut Page et al. (2012)** penangguhan
kawalan rumpai dalam sektor pertanian mengurangkan hasil tanaman. Masyarakat Tamil
memahami dan sedar tentang fakta sains pertanian ini dan merakamkannya dalam kedua-dua
peribahasa Tamil ini. Hal ini menunjukkan kebijaksanaan dan pengetahuan masyarakat Tamil
dalam aspek pengendalian kawalan rumpai.

Masyarakat Tamil bukan sahaja berpengetahuan dalam aspek kawalan rumpai, malah
mereka juga arif dalam jenis-jenis rumpai yang berbahaya kepada tanaman. Perkara ini dapat
dilihat dalam peribahasa Tamil yang berbunyi ‘Korai kutiyaik ketukkum (S&msoy &lgenws

Cls(hs&w) yang bermaksud ‘rumpai (Cyperus rotundus) akan merosakkan keluarga’. Korai
(@aremy) adalah sejenis rumpai yang nama saintifiknya ialah Cyperus rotundus. Korai ( 8&reny)

‘Cyperus rotundus’ adalah rumpai yang paling invasif yang diketahui dan dapat ditemui di
kawasan tropika, dan subtropika (Kumar, 2016)'. Peribahasa Tamil ini mengatakan bahawa
rumpai (Cyperus rotundus) mampu merosakkan keluarga. Perkataan ‘keluarga’ dimaksudkan di
sini sebagai ‘sumber pendapatan’ sesuatu keluarga. Peribahasa Tamil ini mengetengahkan
kebolehan rumpai (Cyperus rotundus) yang boleh merosakkan hasil penanaman yang menjadi
sumber pendapatan kepada golongan petani.

Semasa meneroka peribahasa Tamil ini melalui kacamata sains, didapati bahawa
walaupun saiz rumpai Cyperus rotundus agak pendek, rumpai tersebut berkebolehan untuk
mengurangkan hasil tanaman dengan banyak (Keeley, P. E., 1987). Menurut Keeley, P. E.,
(1987)* rumpai Cyperus rotundus boleh mengurangkan hasil jika dibenarkan berkembang tidak
terkawal, dan memerlukan banyak masa, usaha, dan wang untuk dikawal. Quayyum, H. A.,
Mallik, A. U., Leach, D. M., & Gottardo, C. (2000)**, pula mengatakan bahawa Cyperus

rotundus adalah sejenis rumpai yang berbahaya kepada tanaman padi dan boleh menyebabkan
pengurangan hasil tanaman sehingga 89 peratus.

“Cyperus rotundus L. is a serious weed of cultivated crops of more than 70
tropical and subtropical countries in the world. It may cause 23-89%
reduction in yield of associated crops”

Di samping itu, rumpai ini juga sukar dikawal melalui kaedah manual, mekanikal dan
kimia kerana cara penyebaran biji benihnya adalah pelbagai dan rumpai ini mempunyai pelbagai
tahap dorman yang berlainan (Igbal & Cheema, 2009)*. Selain itu, penyesuaiannya kepada suhu
tinggi, radiasi dan kelembapan suria, telah mengubahnya menjadi rumpai pertanian yang serius
di rantau tropika dan subtropika (Uko Ibeabuchi, Nkwocha Jideaku C2., Ekeleme Friday.
2015)'®. Rumpai ini juga tidak dapat dihapuskan dengan pendekatan seperti pilihan tanaman
yang berlainan, putaran jenis tanaman dan penanaman mekanikal (Peerzada, 2017)"’.

Kepelbagaian genetik, keupayaan untuk bertolak ansur dengan keadaan iklim yang buruk,
kadar pembiakan yang tinggi, penyebaran biji benih yang mudah dan kemampuan bersaing yang
kuat membantu rumpai ini berkembang maju dalam pelbagai jenis kawasan yang berlainan iklim
(Peerzada, A. M., 2017)"". Maka, dapat difahami bahawa perkara yang dinyatakan dalam
peribahasa Tamil yang dianalisis adalah benar dari segi sains pertanian. Kemampuan rumpai
Cyperus rotundus disedar oleh masyarakat Tamil melalui pengalaman pertanian mereka. Justera,
mereka labelkan rumpai Cyperus rotundus sebagai rumpai yang berkemampuan merosakkan
keluarga.

Selain perkara ini, masyarakat Tamil juga ada menyelitkan aspek ekonomi pertanian yang
merupakan sebahagian sains pertanian dengan ancaman rumpai perosak tanaman dalam salah
satu peribahasa Tamil. Peribahasa Tamil tersebut berbunyi ‘Kalai pitunkap payir kal payir
(&emar LIGEISTL Lufly &me) Liufl)’ yang menyentuh tentang pengurangan hasil
tanaman disebabkan oleh rumpai. Peribahasa Tamil ini membawa maksud tanaman yang tidak
dicabut rumpai mengurangkan hasil pertanian. Peribahasa ini menjelaskan kesan rumpai
terhadap hasil tanaman.

Hampir semua tumbuhan dipengaruhi secara negatif oleh tumbuhan jiran, yang
mengenakan beberapa tahap persaingan dalam populasi, bergantung terutamanya kepada kuantiti
dan kualiti sumber yang terdapat di alam sekitar (Slaughter, Giles, & Downey, 2008)*2. Mereka
percaya bahawa hal ini berlaku kerana rumpai bersaing dengan tumbuhan tanaman untuk
kelembapan, nutrien dan cahaya matahari dan boleh memberi kesan buruk terhadap hasil
tanaman.

Selain itu rumpai juga bersaing dengan tumbuhan tanaman untuk ruang. Javald, A.,
(2010)° mengatakan rumpai bersaing dengan tumbuhan tanaman dengan menduduki ruang yang
tersedia untuk tumbuhan tanaman. Hal ini mengurangkan ruang ini dan mengurangkan

pertumbuhan tanaman. Hal ini mengurakan hasil tanaman petani. Ismail, B. S., & Siddique, M.
A. B. (2011)" juga menyatakan perkara yang sama dalam kajiannya.

“In rice, the loss of yield due to weed infestation is higher than the
combined vyield loss caused by insect pests and diseases”

Hakim, M. A., Juraimi, A. S., Musa, M. H., Ismail, M. R., Rahman, M. M., & Selamat,
A. (2013)*° pula mengatakan bahawa rumpai merupakan perosak beras yang serius yang
menyebabkan kehilangan hasil padi tahunan di seluruh dunia. Abdulraheem M., I. & Charles E.,
F. (2018)* juga menegaskan bahawa pengurangan pengeluaran tanaman berlaku kerana
berlakunya persaingan antara rumpai dengan tanaman untuk cahaya, nutrien, air dan ruang.

Di samping itu, sebilangan rumpai juga berkebolehan untuk menghasilkan bahan kimia
yang berbahaya kepada tanaman yang berkaitan dan rumpai juga boleh berfungsi sebagai
perumah alternatif kepada perosak dan penyakit tumbuhan tanaman (Slaughter, D. C., Giles, D.
K., & Downey, D., 2008)*. Mereka juga menegaskan bahawa pertanian yang tidak menjalankan
strategi kawalan rumpai boleh menyebabkan hampir kehilangan keseluruhan hasil pertanian.
Kenyataan-kenyataan sains pertanian ini menunjukkan betapa pentingnya kawalan rumpai untuk
mendapatkan hasil tanaman yang baik. Masyarakat Tamil sedar bahawa ekonomi pertanian
berkait rapat dengan kawalan rumpai dan menyelitkannya dalam peribahasa Tamil.

Kesimpulan

Kajian ini membuktikan bahawa sebilangan peribahasa Tamil yang dicipta oleh masyarakat
Tamil mempunyai unsur sains pertanian di sebaliknya. Peribahasa-peribahasa ini juga
menyerlahkan dan membuktikan kearifan sains pertanian masyarakat Tamil. Akhir sekali,
peribahasa Tamil yang dianalisis dalam kajian ini sangat berguna untuk generasi muda yang
ingin menceburkan diri dalam bidang pertanian. Kajian ini juga diharap menjadi satu titik
permulaan untuk mengenali pengetahuan sains pertanian masyarakat Tamil di samping
menghidupkan semula penggunaan peribahasa dengan lebih meluas agar menjadi satu
panduan untuk generasi masa depan.

